
                                                    Сибай әөәһ
                       Төрлө йәштәге башҡорт балалары төркөмө өсөн
 «Сөмбөлә килде беҙгә» фольклор байрамы
Маҡсат: башҡорт халыҡ ижадын файҙаланып, халыҡтың ғөрөф-ғәҙәттәре аша балаларға көҙ һәм көҙгө уңыш тураһында белемдәрен дөйөмләштереү.
Ҡулланмалар: йәшелсә, емеш-еләк муляждары, япраҡтар, кәрзиндәр, машина, таҫтамалға уралған түңәрәк икмәк.
Байрамда ҡатнашалар: 
Сөмбөлә
Әбей
Бабай
Малайҙар һәм ҡыҙҙар
Залға балалар, әбей менән бабай һәм Сөмбөлә бергәләшеп килеп инәләр.
Сөмбөлә: Һаумыһығыҙ ата-әсәләр, ҡунаҡтар. Бөгөн беҙ һеҙҙең менән «Сөмбөлә» фольклор байрамына йыйылдыҡ.
Бабай: Эштәребеҙ уң булды
             Йыйылдыҡ бөгөн бергә
             Күңел асып бергә
             Уйнап, йырлап бергә.
Әбей: Әйҙәгеҙ әле, Сөмбөләне ҙурлап, матур итеп йыр йырлап алайыҡ.
Йыр  «Сөмбөлә»
Шиғыр һөйләй балалар
Хәйерле көн, данлы игенселәр!
Ҡотло булһын уңыш байрамы
Байрамға оло йәмдәр биреп,
Биҙәп торһон көлтә байрамы. 

Киң болондарҙа, урман ҡырҙарҙа,
Ағастар, гөлдәр, кибеп һулынылар.
Көҙгө һалҡындан һыуҙар туңдылар,
Көндәр һыуынды, шишмәләр тынды,
Беҙҙе ҡалдырып, ҡоштар ҙа китте. 

Сөмбөлә, Сөмбөлә,
Көҙгө матур байрам.
Уңышҡа һоҡланып.
Ҡалабыҙ беҙ хайран.
Әбей: Сөмбөлә ул көҙ, муллыҡ, уңыш билдәһе.Сөмбөлә тирә-яҡты һары төҫкә күмеп, йәнләндергән һылыу.
Сөмбөлә: Әйҙәгеҙ уңыш тураһында  йомаҡтар сисеп  алайыҡ. 

Әбей түгел, бабай түгел,
Үҙе ҡат-ҡат тун кейә,
Һыуҙар һибеп үҫтерәбеҙ-
Ул дымлы ерҙе һөйә.
Йәшкелтем һәм аҡ төҫтә,
Шытырлап тора тештә,
« исеме….. кәбеҫтә

Ерҙән ҡаҙып алалар,
Аш, бәлешкә һалалар.
Көлгә күмә малайҙар,
Иҙеп ашай бабайҙар.    Картуф

Әрсей ҡалһаң, йәһәт кенә,
Күҙ йәштәрен ағыҙа.
Уны ашаһаң сирләмәйһең,
Кәрәк түгел дарыу ҙа.  Һуған
Афарин балалар, әсәйҙәр йомаҡтарҙы тиҙ генә систегеҙ.
Йыр «Көҙ етте»
Әбей менән бабай тирә-яҡҡа ҡарай. «бей нимә булып китте, күк йөҙө ҡаранғыланды. Әллә тағы ямғыр яуырға тора инде.
Бейеү «Ҡара болоттар»
Ильяс, Байрас, Артур,Карина, Айлина, Айлина.
Бабай: Бына рәхмәт, ҡайһылай матур бейенеләр. Быйыл да шулай ямғыр шәп яуҙы, иген, бесәне, уңышы ла уңды. Киләһе йыл да шулай булһын инде.
Әбей: Эйе шул, шулай булһын.
Сөмбөлә: Баҡсабыҙ шау-гөр килә,
                  Уңыш байрамы беҙҙә.
                  Көҙгө байлыҡты йыйырға,
                  Әйҙә, килегеҙ һеҙ ҙә.
Әйҙәгеҙ уңыш күп булды, айырып ҡышҡылыҡҡа һалайыҡ әле.
Уйын «Йәшелсәне айыр»
Сөмбөлә: Афарин, балалар. Бик тиҙ, етеҙ генә йәшелсәләрҙе урынлаштырып бөттөгөҙ.
Сөмбөлә:Хәҙер балалар йәшелсә тураһында шиғырҙар һөйләп ишеттерә.

Баҡсалағы мул уңыш,
Беҙҙең хеҙмәт емеше.
Үҙебеҙ үҫтереп ашаһаҡ,
Сәләмәт булыр һәр кеше.  


Көндәр һыуынмаҫ элек,
Кишерҙе йыйыр кәрә.
Тиҙерәк йыям тип.
Ҡулыма алдым көрәк. 

Түтәлдә тәгәрәп ята,
Ҡыҙыл ғына сөгөлдөр.
Витаминлы сөгөлдөрҙө,
Йыйырға ғына өлгөр.  

Шалҡан сәсеп үҫтерҙек,
Әсәй менән ҡәҙерләп.
Иртән, кисен һыу һипкәс.
Һыйып алдыҡ биҙрәләп.   

Көҙгө ямғыр килеште,
Ҡуҙғалаҡ менән ҡыярға.
Дуҫтарымды саҡырҙым,
Уңыш менән һыйларға. 
Сөмбөлә:Мин һеҙгә буш ҡул менән килмәнем. Бына, ҡарағыҙ әле, матур япраҡтар алып килдем. Әйҙәгеҙ, ошо япраҡтар менән бейеп алайыҡ.

Бейеү «Көҙгө япраҡтар»
Бабай: Һай, афариндар. Бигерәк матур бейеп алдығыҙ.
Әбей: Балалар, картуфымды тоҡҡа тултырып бирегеҙ әле.
Уйын «Картуф ташыу»
Әбей: Афарин, балалар. Уңғандарым минең, шәп ташынығыҙ картуфты ла.
Түңәрәктә бейеү «Киндер һуғыу»
Сөмбөлә:Бөтәбеҙ ҙә бейейбеҙ.
Әбей: Афарин балалар. Бигерәк күңелле бейенегеҙ. Йыл да шулай уңышты йыйып, ҡыуанып йәшәргә яҙһын.
Бабай:Киң ризыҡ менән,
             Киң дәүләт менән йәшәйек.
Сөмбөлә: Әйҙәгеҙ балалар, изге теләктәр теләп алайыҡ.
Бала: Йәшелсәләр йылда уңып үҫһен.
Бала: Баҫыуҙарҙа иген күп булһын.
Бала: Өҫтәлдәр ризыҡ менән тулһын.
Бала: Шатлыҡ-ҡыуаныста йәшәргә яҙһын.
Әбей:Илгә именлек бир, йәнгә-тәнгә аманлыҡ бир.Баҫыуҙарыбыҙҙа иген уңһын. Икмәк –ул беҙҙең ҙур уңыш. Бына бөгөн мин яңы уңыш ононан икмәк тә бешереп алдым әле.
Бабай: Имен-һау булайыҡ барыбыҙ ҙа.
              Осрашырбыҙ тағы ла киләһе көҙҙә.

Сөмбөлә:Һау булығыҙ балалар, һау булығыҙ ҡунаҡтар.
                 Тиҙҙән аҡ тунын алып, килеп етер ҡыш та.









